
Graduan Orang Asli TVET Serlah Bakat Pada
Konvokesyen POLYCC

TAMJONG MALIM, 24 Sept (Bernama) -- Graduan Orang Asli Diploma Geomatik Politeknik Ungku Omar
(PUQ) Roas Noah Zachery membuktikan Pandidikan dan Latihan Teknikal dan vokasional (TVET) mampu
menjadi platform mengembangkan potensi diri dan memperkenalkan budaya serta identiti masyarakat itu.

Roas Noah, 22, aktif dalam seni muzik tradisional sehingga berpeluang membuat persembahan di dalam
dan luar negara termasuk pada Malaysia Festival 2025 di Sydney, Australia selain terlibat dalam Sape Camp
3.0 anjuran Yayasan Perpaduan Sarawak (YPS) sehingga mendapat kepercayaan dipilih sebagai antara
Sape Ambassador YPS,

“Saya mahu membangkitkan semangat dalam kalangan anak-anak muda generasi Z Orang Asli supaya
bersama-sama memelihara khazanah budaya agar tidak hilang ditelan zaman,” katanya ketika diternui
pada Konvokesyen Politeknik dan Kolej Komuniti (POLYCC) Zon Tengah di sini hari ini.

Roas Noah dan bopanya yang juge penggiat seni Orang Asli dan bertugos sebagai jurugombar di PUO,
diberi peluang membuat persembahan dengan meaniup pensol pada konvokesyean itu,

Lelaki itu memberitahu dirinya juga pernah membuat persembahan sempena sambutan Tahun Baharu
2026 dan pada Konsert Sulung Orkestra Tradisional UITM (UTO) di Universiti Teknologi MARA Shah Alam,
Salangor.

Dalam bidang pengajian, Roas Moah melengkapkan diri dengan pelbagai kemahiran dalam bidang
Geomatik termasuk ukur kejuruteraan, hidrograli, geodes], penderiaan jauh, sistern maklurmat geografi (GIS)
dan fotogrametri.

Walaupun sibuk dengan pengajion, Roas Noah tetap akfit dalam kegiatan pelajor dan kebudayaan di PUO,
antaranya sebagai pemain keyboard kumpulan muzik politeknik.

Sementara ity, Pengarah PUO Dr Salmi Che Meh berkata pencapaian Roas Noah membuktikan graduan TVET
mampu menyerlah bukan sohaja dolom bidong akademik dan kemahiran teknikal, malah seni dan
kebudayaan.

“Lebih istimewa, Roos Noah membawa identiti dan warisan Orang Asli dalam perjalanan kejayoannya,
Persembahan pada konvokesyen ini menjadi momen bermakna kerana memperlihatkan seni dan warisan
masyarakat tersebut,” katanya.

